
K.B. Sikhymbaeva 
Odontological characteristics of the grave of Edyrei 

 
Abstract. Archaeologist A. Z. Bisenov conducted archaeological excavations in Karkaraly District 

of Karaganda region in 2006. In the course of the work, skeletal remains of a man were found in the 
Tomb of Yedirei.Historical chronology of the early Iron Age VII-VI centuries.it belongs to the interval. A 
special feature of anthropological materials is the large size of the skull and skeletal bones, which were 
subjected to X-ray analysis to determine the pathological causes. The results of X-ray studies suggest that 
the presence of a tumor in the pituitary gland, as a result of which the bones can be exposed to such a 
condition, is noted. Therefore, no craniological studies were carried out. And odontological materials 
were not subject to any pathologies.Dimensional definitions of teeth do not deviate from the value of a 
constant size. Things are well preserved. According to odontological definitions of great taxonomic 
importance, the anthropological image of a person found in this grave belongs to the "Western" 
odontological complex.It is also found in elements of the" eastern " direction. In particular, we can say 
about the shape of the upper secondary teeth, the five-pointed shape of the lower secondary teeth, the 
indicators of the enamel groove of 4-5 points in the upper and lower secondary teeth. In addition, as a 
result of typological comparison, the similarity of the person buried in the yedirei grave with the materials 
of Tasmola, Korgantas, Chirk-Rabat, Dalverzintepe is noted. The results of odontological studies indicate 
that the process of intervention (mestisation) took place on the territory of central Kazakhstan in the early 
Iron Age. 

ЖАЙЫҚТЫҢ ОҢ ЖАҒАЛАУЫНДАҒЫ БІРЛІК I САРМАТ ҚОРҒАНЫ 

 
2019 жылдың маусым айының басында біріккен топтың күшімен Бірлік I (Кузнецово) 

қорғанының қазба жұмыстары басталды. Қорған Бірлік ауылынан солтүстік-шығысқа қарай 1,5 
шақырым жерде Дерқұл өзені бағытында солтүстіктен оңтүстікке қарай созылып жатқан ұзынша 
мүйіс үстінде орналасқан. 

Қорған мүйістің бетінде қауырсынды шөптер шоғыры мен шығыңқы ұсақ тастармен анық 
ерекшеленді. Қорған орналасқан мүйіс солтүстікке қарай бірте-бірте кеңейеді. Нысанға ең жақын 
басқа қорған солтүстікке қарай 100 метр жерде орналасқан. Оның үйіндісінің құрамында да тастар 
кездеседі. Нысаннан оңтүстікке қарай 150 метр қашықтықта жоғары вольтты электр желісі және 
Бірлік (бұрынғы Кузнецово) ауылы мен аудан орталығы Тасқала (бұрынғы Каменка) елді мекенін 
байланыстыратын дала жолы өтіп жатыр. 

Нысанды зерттеу жұмыстарының барысында тас құрылымның элементтерін сақтау 
шаралары жүргізілді. Сондықтан бастапқыда өсімдік жабыны бар топырақтың жоғарғы қабаты 
алынып тасталды. Диаметрі шамамен 10 метр және биіктігі шамамен 0,3 метр болатын қорған 
батыстан шығысқа қарай созылып үйілген, сопақша тәрізді дөңгелек пішінге ие. Солтүстік-шығыс 
секторда қазіргі кезеңдегі құрылыс және тұрмыстық қажеттіліктерге тасты қазып алу 
жұмыстарының нәтижесінде пайда болған сопақ шұңқыр байқалды. Шұңқырдың пішіні сопақша, 
СШ - ОБ бағытымен орналасқан, өлшемі шамамен 2 x 1,5 метр. 

Қорғанның шеткі жағынан ені бір метрге жуық айнала траншея қазылып, оның ішінен тас 
конструкцияның орталық бөлігінен құлап қалған ұсақ тастар тастар анықталды. Қорған бетіндегі 
гумус қабаты болмашы аз - 5-тен 7 см-ге дейін. Дөңгелек айналма траншеяның тереңдігі секторлар 
бойынша материк қабатына дейін жеткізіліп, 20-дан 30 см-ге құрады. Материк қабаты ұсақ 
қиыршық тастар мен қоңыр саздан тұрады. 

mailto:abissembaev@mail.ru

Қорғанның және айналма дөңгелек траншеяның барлық бетін тазартқаннан кейін тастардың 
күрделі құрылымдық элементтерді құрамайтындығы анықталды. Тас құрылымды кейін қайта 
тазалау барысында үлкен тастардан жасалған схемалық тас сақинаның бар екендігін көрсетті. 
Үлкен тастардан жасалған «шеңбер» диаметрі шамамен 7,5 метр. 

Қорғанды зерттеу кезінде С - О және Б-Ш бағыттарымен ені 0,5 метр болатын 
стратиграфиялық қималар (бровка) қалдырылды. Ұсақ тастардың тығыз орналасуына байланысты 
стратиграфиялық қималарадың жиектерін тегіс шығару мүмкін болмады. Тас жабынның өзі ұсақ 
қиыршық тастан жасалған. Тастардың орташа өлшемі 10 х 10 см. Өлшемдері шамамен 50 х 30 см 
болатын шеңберде орналасқан үлкен тастар схемалық шеңберді құрайды. Қорғанды тазарту 
жұмыстарынан кейін толық фотофиксация жүзеге асырылды. Сонымен қатар, қорған 
квадрокоптер арқылы әртүрлі биіктіктен және әртүрлі бұрыштардан фотоға түсірілді. 

Стратиграфиялық қималарға сәйкес көмілген топырақ қабаты қазылып алынған, тастардың 
астына материктік топырақтың аздап қосылғандығы байқалады. Жерлеу ғұрпының, қабір 
шұңқырының айналасындағы жерлеу орнының негізгі элементтері осындай түрде жасалған. 

Бастапқыда қабір шұңқырының кішігірім орны солтүстік-шығыс сектордан байқалды. Ол С-
О сызығы бойымен созылып орналасқан, дұрыс емес сопақ пішінге ие болды. 50-60 см тереңдікке 
дейін ол қабір бетінен құлаған тастармен бітелген. Қабір шұңқырын ары қарай тазарту кезінде 
оның жалпы контурлары анықталып, солтүстік-оңтүстік бағыты бойынша созылып 
орналасқандығы белгілі болды. Ұзындығы шамамен 5 м 30 см, ортаңғы бөлігіндегі максималды 
ені 2 м 70 см. Жерленген адам сүйектерінің қалдықтары қабірдің ортаңғы бөлігінде Б – Ш 
бағытымен, басы негізінен батысқа қарай, бірақ аздап оңтүстікке қарай бағытталып 
орналастырылған. Бас сүйегі нашар сақталған. Сол аяқтың сүйектері, сол қолдың шынтақ сүйегі 
жартылай сақталған. Қалған сүйектер нашар сақталған. Адамның қаңқа сүйегі мүмкін киізден 
жасалған ақшыл-сұр органикалық төсеніште орналасқан (сурет 1 – 1,2). 

Жерленген аламның бас сүйегінің сол жағында диаметрі 11 см, артқы жағында ілмек тәрізді 
тұтқасы бар дөңгелек қола айна орналасқан. Айнаның ою-өрнек композицияларының сыртқы 
белгілері, ішкі немесе сыртқы жиектерінің жақтары жоқ. Ілмектің биіктігі-1,2 см (сурет 1 - 3). 
Оның қасынан ашық қызыл реальгардың екі бөлігі анықталды. Сол жақ иық деңгейінде ұзындығы 
19,5 см, максималды ені 8,5 см, биіктігі 16,3 см құрайтын ашық қоңыр құмтастан жасалған тас 
құрбандық табылды. Тас құрбандықтың бір жағында екі ұзын ойықтар жасалған (сурет 1 - 4). 

Жерлеу рәсімінің ерекшеліктеріне қайта оралып, оның маңызды белгілерін атап өткен жөн. 
Қабір шұңқырының солтүстік тар бөлігінде диаметрі бір метрге жуық дөңгелек пішінді үлкен тас 
болды. Жер бетінде қабір шұңқырының жалпы контуры байқалмады. Осылайша, бұл жерде ұзын 
катакомбалық жерлеу орнының болғандығы жөнінде айтуға болады. Оның солтүстік кіреберіс 
жерін жауып тұру үшін үлкен тас қойылған. Оңтүстік, кең жағында тар және аласа, тегіс 
баспалдақтың қалдықтары, сондай-ақ біршама тереңірек кіреберіс бар. Бұл жағдайда қаңқаның 
солтүстік жағынан жалпы тереңдігі 2,5 м-ден асатын терең қуыстың не үшін жасалғандығы 
түсініксіз. Бірақ, қабір шұңқырының екі кіреберісі – оңтүстік пен солтүстік жағынан анық көрінеді 
және ортаңғы бөлігінде, адам сүйегінің үстінде жерасты кеңістігі бар. 

Осылайша, бұл ескерткіштің маңызды хроно-мәдени белгілеріне ерекше жерлеу рәсімі, 
құрбандық тас, дөңгелек қола айна және реалгар түріндегі бұйымдар жиынтығы жатады.  

Катакомбалық қабірлер түріндегі жерлеу камерасына ұқсас нысандарды мұндай 
ескерткіштер кең таралған (І мыңжылдықтың ортасы – екінші жартысы) Оңтүстік Орал маңы 
аумағынан іздеу қажет. Қарастырылып отырған нысанға Новопавловка қорымындағы №7 
қорғанның 3 қабірі (Железчиков, Кригер, 1978, б.225-228) мен Лебедевка VI қорымындағы №25 
қорғанның 1- қабірі (Железчиков, 1992, б.85-93) пішіні жағынан өте ұқсас. Бұл ескерткіштерді 
зерттеуші б. з. д. IV-III ғасырларға жатқызған. Алайда, ол Оңтүстік Орал маңындағы сармат дәуірі 
тұрғындарының арасында камералық қабірлердің шығу тегін Оңтүстік Арал маңындағы аумақпен 
байланыстырады (Железчиков, 1992, б.92-93; Вишневская, 1973, б.8-59). 

Жоғарыда келтірілген мәліметтерге сүйене отырып, Бірлік I қорғанының пайда болу 
уақытын б.з.д. V-IV ғғ. аяғымен мерзімдеуге болады. Өйткені инвентарлық бұйымдарда б.з.д. IV-
ІІІ ғғ. дейінгі ерте кезеңге жататын белгілі бір «архаикалық» ерекшеліктер сақталған. 

Б.з.д. VI-IV ғғ. хронологиялық бөлігінде, әсіресе IV ғасыр кезінде, мәдени өзгерістердің 
индикаторы саналатын жерлеу ғұрпындағы елеулі өзгерістер орын алады. Сол себепті бұл кезеңге 
жататын ескерткіштерді жергілікті шағын аудандар бойынша кешенді түрде зерттеу мәселесі 
өзектілікке ие болады. Аталған шағын ауданда, Жайық өзенінің орта-төменгі ағысындағы 

бассейнде ескерткіштерді одан әрі анықтау жұмыстарын жалғастырып, б.з.д. IV ғасырдағы тарихи 
оқиғалардың көптеген сәттерін түсінуге мүмкіндік беретін "реперлік" ескерткіштерді іздеу қажет. 

BIRLIK I SARMATIAN MOUND ON THE RIGHT BANK OF THE URALS 

In this article starting from Birlik village to North-East 1.5 km distance situated Birkik I burial 
mound materials are considered. The place of burial mound is located in North-South direction, with two 
entries and made as long catacomb's grave. It's South entry is closed with stones. From Birlik I burial 
mound the sacrificial stone, round bronze mirror, subjects like realgar are determined. It is necessary to 
set a deadline to Birlik I from V-VI BC centuries. 

